e des Députés

PIRATEN

Claude WISELER

President vun der

Chamber vun den Deputéierten
19, um Krautmaart

L-1728 Létzebuerg

Létzebuerg, den 12/08/2025

Har President,

Sou wéi den Artikel 80 vun eisem Chambersreglement et virgesiit, bieden ech lech, dés
parlamentaresch Fro un d’Ministere fir den Interieur & Landwirtschaft, Erndhrung a Waibau
weiderzeleeden.

Emmer erém gesait een op eise Stroossen Ménschen, déi mat hirem Hausdéier op der Strooss liewen.
Fir vill vun dése Ménschen ass d'Hausdéier hiren eenzeg richtege Weggefahrte an eng wichteg
moralesch Staip. Fir dés Leit sinn hir Déieren hir Famill.

Et ginn awer och dér Leit, déi Déiere skrupellos ausnotzen, fir esou duerch Heescherei Geld ze maachen.
Eng Déiereschutzorganisatioun beriicht op de soziale Medien dovunner, dass Hénn vun hirem
"Meeschter" mésshandelt ginn. D'Hénn sinn zwar heiansdo an der EU gechippt, mee se sinn a kengem
System ugemellt, soudass net kloer ass, wien de Proprietar vum Déier ass.

D'Police kéint awer hei net agréifen, well et am Déiereschutzgesetz keng Dispositioune géife ginn, fir
d'Déieren aus hirem Misar eraus ze kréien.

An deem Zesummenhang wéilt ech de Ministeren dés Froe stellen:

1. Sinn d'Ministeren doriwwer informéiert a stémmt et, dass der Police an esou Fall, wéi uewe
beschriwwen, d'Hann gebonne sinn?

2. Erlaabt déi aktuell Gesetzeslag, fir een Déier, wat ausgenotzt an/oder mésshandelt gétt, ze
konfiszéieren?

Mat déiwem Respekt,

GOERGEN Marc
Deputéierten






